
Hugaligt at hoyra fíggjarmálaráð­
harran um vikuskiftið seta knyklar 
í brýr yvir fyri bankunum, sum eru 
farnir alt ov langt við rekord høgum 
ómaksgjøldum. Í Føroyum hava vit 
bankaduopol, so tað forslær, tí vit 
hava tveir bankar, sum altíð gera 
tað sama, sum altíð hækka rentuna 
í senn, og sum altíð tilfeldigvís hava 
somu ómaksgjøld.

Einaferð høvdu vit einar 20 bak­
arar kring landið. Tá fann politiið 
útav, at teir høvdu avtalað prísir, og 
teir fingu dóm fyri kartellvirksemi. 
Vit hava tveir bankar, og tveir lítlar 
sparikassar, og vit hava tvey oljufel­
øg. Hetta eru feløg, sum hvør føroy­
ingur er tvungin til at brúka so ella 
so. Hóast Palliba sær, at alt er av­

talað spæl, so er eingin sum meldar 
hvørki bankar ella oljufeløg fyri at 
avtala prísir – og fyri kartellvirk­
semi.

Tí er tað hugaligt, at hetta verður 
tikið upp í politisku skipanini. Somu 
politisku skipan, sum fyri fáum ár­
um síðani átti stóra Føroya Banka, 
men sum nú bara eigur ein triðing 
av BankNordik. Hóast landið átti 
bankan, so vóru eingi slík krøv at 
hoyra.

Men nú er at vóna, at menn sum 
Jørgen Niclasen, Høgni Hoydal og 
Henrik Old ikki bara eru skrævu­
gákar, sum stinga fingurin í jørðina 
fyri hoyra, hvat irriterar fólk beint 
nú, og so rópa upp um tað sama. Vís­
ið tykkum nú sum menn. Vísið at 

annað enn gabb er aftan fyri orðini.
Tað besta fyri føroyingin hevði 

verið, um hann slapp undan træl­
abandinum, sum bankarnir hava. 
Sjálvandi var eisini gott, um oljufel­
øgini ikki høvdu sama hvørkratak, 
men við bankunum er tað so sára 
lætt, tí pengar kunnu flytast um int­
ernetið, tað kann oljan ikki. Ikki enn 

í øllum førum. Politikararnir skulu tí 
bara syrgja fyri, at brúkarin slepp­
ur at velja, hvønn banka hann vil 
hava. Um ikki í øllum heiminum, so 

bara í ríkinum, tað hevði verið eina 
risavinningur fyri brúkaran, og so 
fingu vit tveir bankar í Føroyum, 
sum vórðu noyddir at kappast und­
ir veruligum marknaðartreytum, 
heldur enn í einum heimagjørdum 
kartellmarknaði.

Kravið til politikararnar er ein­
falt: Brúkið ikki bara orð! Vísið tað 
heldur í gerðum! Leggið eitt lógar­
uppskot fyri tingið, sum tryggjar 
okkum brúkarum veruligt banka­
frælsi fram um ta einvísu bankaeyð­
ræning, sum nú fer fram.

Tryggið nú brúkaranum 
veruligt bankafrælsi!

Tað er eitt sindur strævið 
at verða valdur á ting – 
og so koma í stríð við seg 
sjálva. Ein teirra er Jóna 
Mortensen, sum er komin á 
ting fyri Sambandsflokkin 
sum varafólk, eftir at sam­
gongan varð skipað.

Jóna Mortensen 
gjørdist alment kend, 
tá hon trein fram sum 
talsfólk hjá gomlum og óh­
jálpnum. Hon gav Heðini 
Mortensen ein skarpan 
gang, tí hon metti hann og 
Tórshavnar Kommunu at 
hava svikið tey veiku og 
gomlu.

Men nú situr hon sjálv 
í suppedasinum. Hon má 
versgóð fylgja tropp eftir 
boðunum frá Jørgen Nicl­
asen um flatskatt og um 
at skatta pensjónir við 
inngjaldi heldur enn út­
gjaldi og soleiðis tryggja, at 
skattalætti verður veittur 
teimum vælbjargaðu.

Eitt er at brúka seg, men 
tað kann eisini henda, tá tú 
bjóðar teg fram, at tú fært 
vald. Jóna Mortensen hevur 
fingið vald. Men spurning­
urin er bara, um hon torir at 
brúka valdið, ella um hon – 

eins og Kaj Leo Johannesen 
– leggur seg skerflata fyri 
Jørgen Niclasen.

Men tað býttasta, sum 
man kann gera, tað er at 
sletta síni talgildu spor, so 
sum Jóna Mortensen hevur 
gjørt við at steingja sín 
Facebook-profil og sletta 
youtube filmar, hon hevði 
við gyltum vallyftum. Slíkt 
kann altíð sporast. Tað 
kann bara merkja, at hon 
hevur skift meining, og tú 
tekur undir við Niclasen-
politikkinum hjá løgmanni.

Flatskatturin er legitimi
teturin hjá hesi samgongu. 
Fellir uppskotið um flat
skattin, so er samgongan 
rokin.

So er spurningurin, hvat 
hevur størri týdning hjá 
Jónu Mortensen.

Ikki bert snakk – gerið nakað

Janus er ein stjørna – nú á 
fløgu

Sletan fer við fúkandi 
ferð omaneftir, og Janus sær 
nakað! 

Eina vakra gentu, ið hevur 
200 systrar! Hon bjóðar Jan­
usi við á eina ferð,  har hann 
skal gjøgnum nógvar roynd­
ir.

Søguna um lítla drongin 
Janus, hevur Edward Fuglø 
skrivað og gjørt myndir til. 
Páll Sólstein hevur skrivað 
tónleikin til søguna, ið verður 
framførd av tónleikabólki­
num Aldubáruni.

Tað er Jensina Olsen, ið 
sigur søguna afturvið tón­
leikinum. Jensina Olsen, 
frásøgumaðurin Andras 
Sólstein og Aldubáran hava 
verið kring alt landið og 
framført 25 skúlakonsertir í 
ár og hava tey verið stórliga 
fagnað. Tey hava nú verið 
í Studio Bloch og innspælt 
søguna og tónleikin til øll 
børn í Føroyum. 

Á fløguni sleppa børn at 
uppliva tekningar, tónleik og 
frásøgn í eini eind, og børnini 
fáa eina uppliving av at vera 
við Janusi úti millum stjørn­

urnar.
Snøgt sagt, ein góður, 

harður pakki við ljóði og 
myndum, ið heldur leingi.

Fløgan verður at fáa um 
alt landið og verður útgávu­
løta í Klaksvík og Tórshavn 
samstundis. 

Í Leikalund í Klaksvík og 
í Tórshavn í Tutl-handlinum 
týsdagin 20. desember kl. 
16.30 

Í Klaksvík ber til at hitta 
Edward Fuglø og Páll Sól­
stein, meðan Jensina og tón­
leikararnir eru at hitta í Tutl 
á Glade Hjørn.

Skreiðitúrur endaði úti í rúmdini

Dupult­
moralur á 
Vaglinum?
Anskar hansen
kjak á síðu 25

Sanni­
liga eru vit 
til arbeiðis
Majbritt mohr
kjak á síðu 21

Hugskot og viðmerkingar – send sms til 225000

At stilla upp fyri ein politisk­
an flokk, sum man kanska 
ikki er samdur við, tað kann 
vera eitt sindur óheppið.

Í dag kunnger Jarvin Feil­
berg Hansen, sum 

stillaði upp 
fyri Gamla 

S j á l v ­
stýrið, at 
f l o k k u r ­

in vanliga 
stendur fyri 

einum 
s o s i ­
al-li­
b e r ­
alum 

politikki, men at flokkurin 
nú hevur svikið.

Jarvin Feilberg Hansen er 
fyrrverandi formaður í Peda­
gogfelagnum, og tí hevur 
hann sínar viðmerkingar 
til politisku støðuna við 
flatskatti, pensjónsinngjaldi 
og øðrum, sum hann heldur 
eigur at verða lýst betri, 
áðrenn málini verða samtykt 
á tingi.

Eitt er, at fakfelagsrørslan 
er komin sum ketta úr høvda­
trog, tí tey ikki hvødu roknað 
við, at Jørgen Niclasen fór at 
gerast sterki maðurin, og at 
Kaj Leo Johannesen og Jenis 

av Rana við fylgi fór at leggja 
seg skerfløt fyri honum. Men 
tað er politiski veruleikin.

Men sum sjálvstýrismaður 
er tað truplt at hefta seg við 
eina ávísa politiska hugsjón, 
tað veri seg »sosial-liberalt«, 
ella hvat man nú kann 
blanda saman. Flokkurin er 
sum ein veðurhani, sum fer 
higar, sum »onkur« – í hesum 
føri Kári Post – fær mest 
ella best burturúr. Tí verður 
Gamla Sjálvstýri ikki størri 
enn tað sama.

Men ert tú í skeivum 
flokki, so ber til at skifta 
flokk...

Jarvin ræðist sín egna flokk Eisini Jóna má 
akta Jørgen


